
SARAJEVO, 11. septembar/rujan 
– Vlada Federacije Bosne i 
Hercegovine je danas, na 60-toj 
sjednici održanoj u Sarajevu, 
utvrdila prijedlog Zakona o 
korištenju obnovljivih izvora 
energije i efikasne kogeneracije. 
Razlog za donošenje Zakona o 
korištenju obnovljivih izvora 
energije i efikasne kogeneracije, 
jeste promovisanje proizvodnje 
električne i energije grijanja i 
hlađenja iz OIEiEK, kao i upotrebe 
OIE u transportu radi potrošnje na 
domaćem tržištu i povećanja 
udjela u ukupnoj potrošnji energije, 
te obezbjeđenje razvoja podsticajnih mjera, regulatornog okvira i tehničke infrastrukture za 
OIEiEK, saopćio je Ured za odnose s javnošću Vlade FBiH.  
Naime, važeća Uredba o korištenju obnovljivih izvora energije i kogeneracije, od 2010. godine, 
kao podzakonski akt, nije u dovoljnoj mjeri uredila problematiku korišćenja obnovljivih izvora 
energije, pa je na obavezu donošenja Zakona ukazala i presuda Ustavnog suda FBiH od 
19.6.2012. godine.  
U odnosu na važeću Uredbu koja obrađuje samo električnu energiju, Zakonom je uređena i 
toplotna energija, te energija u oblasti transporta, a koje se dobiju iz primarne obnovljive 
energije. Ciljevi i definicije su usklađeni sa EU direktivama koje uređuju ovu oblast i sa Zakonom o 
električnoj energiji.  
Uveden je novi pojam "efikasna kogeneracija", u skladu sa međunarodnom usvojenom 
terminologijom, kao i zbog bližeg određenja kogenerativnog procesa u oblasti korištenja 
obnovljivih izvora energije.  
U odnosu na Nacrt zakona, u skladu sa primjedbama i prijedlozima dobivenim nakon održane 
javne rasprave, u Prijedlogu zakona se, u cilju pojednostavljenja administracije u procesu 
pribavljanja dozvola za građenje energetskih objekata i u cilju sinhronizacije sa Zakonom o 
električnoj energiji, definiše "energetska dozvola", umjesto dosadašnje energetske saglasnosti.  
Inače, propisana je izrada Akcionog plana za obnovljivu energiju u FBiH (APOEF), kojim se 
definiraju obavezujući ciljevi u ovoj oblasti, kao i njegovo usklađivanje sa elektroenergetskom 
strategijom Federacije.  
APOEF je sastavni dio Nacionalnog akcionog plana korištenja obnovljivih izvora energije Bosne i 
Hercegovine, navodi se u saopćenju. 

POTPISAN MEMORANDUM O RAZUMIJEVANJU IZMEĐU UNDP-A I 47 OPĆINA I 
GRADOVA 
SARAJEVO, 19. septembar/rujan – U Sarajevu je 
danas potpisan Memorandum o razumijevanju između 
Razvojnog programa Ujedinjenih nacija (UNDP) i 47 
općina i gradova BiH, kao odabranih partnera na 
projektu Jačanje lokalne demokratije III (LOD III) i 
Projektu integrisanog lokalnog razvoja (ILDP).  
Svečanoj ceremoniji prisustvovali su predstavnici 
institucija državnog i entitetskog nivoa, načelnici svih 
partnerskih jedinica lokalne samouprave, kao i 
predstavnici donatorskih i međunarodnih institucija.  

Ceremonija je označila početak zajedničke inicijative 
za jačanje lokalne uprave i predstavlja doprinos 
poboljšanju kvaliteta života za lokalne zajednice.  
Projekat LOD III implementira se u saradnji sa 
Ministarstvom pravde BiH, a ILDP projekat u 
partnerstvu sa Ministarstvom za ljudska prava i 
izbjeglice BiH, Federalnim ministarstvom pravde i 
Ministarstvom za lokalnu upravu i samoupravu 
Republike Srpske (RS), kao i savezima općina i 
gradova u Bosni i Hercegovini.  
Oba projekta realizuju se zahvaljujući finansijskoj 
podršci Evropske unije (EU) i Švicarske agencije za razvoj i saradnju.  
Zajednički javni poziv projekata LOD III i ILDP bio je objavljen u junu/lipnju 2012. godine.  
Sve prijave su analizirane i, u skladu sa definisanim kriterijima, za učešće u LOD III projektu, 
izabrane su sljedeće općine: Bosanska Krupa, Čapljina, Kozarska Dubica, Livno, Lukavac, Ljubinje, 
Novi Grad, Srbac, Stari Grad Sarajevo, Teslić i Žepče.  
Za partnerske gradove i općine u okviru projekta ILDP izabrani su: Bihać, Bijeljina, Gradačac, 
Jablanica, Jajce, Ključ, Laktaši, Livno, Ljubuški, Lopare, Maglaj, Mrkonjić Grad, Nevesinje, Novo 

Sarajevo, Posušje, Prijedor, Sanski Most, Velika 
Kladuša i Vlasenica.  
Također, ILDP projekat nastavlja implementaciju u 
izabranim općinama i gradovima sa kojima je 
saradnja uspostavljena u ranijoj projektnoj fazi, a to 
su: Bosanska Krupa, Bosanski Petrovac, Bugojno, Bužim, 
Cazin, Doboj, Doboj Istok, Doboj Jug, Gračanica, 
Kostajnica, Kotor Varoš, Ljubinje, Odžak, Orašje, 
Osmaci, Prnjavor, Šamac, Srbac, Srebrenik, Trnovo i 
Zenica.  
LOD III projekat provodi UNDP, a finansira EU iz 
sredstava Instrumenta za pretpristupnu pomoć (IPA) u 
iznosu od dva miliona eura, dok je za realizaciju 
projekta ILDP Švicarska agencija za razvoj i saradnju 
osigurala pet miliona američkih dolara.  

samoupravi u radu lokalnih 
lidera u vlasti i samih 
organa vlasti. 

LIGA HUMANISTA DODIJELILA ZLATNE PLAKETE NAČELNICIMA DESET OPĆINA U 
BIH 

SARAJEVO, 13. septembar/rujan – Vijeće 
Internacionalne lige humanista dodijelilo je 
sinoć u Sarajevu desetorici načelnika općina u 
BiH zlatne plakete sa značkom za postignute 
rezultate u radu i razvoju lokalne samouprave 
u skladu sa Evropskom poveljom o lokalnoj 
samoupravi. 
Priznanja su dobili načelnici općina: Stari 
Grad Sarajevo - Ibrahim Hadžibajrić, Centar 
Sarajevo - Dževad Bećirević, Prozor/Rama - 
Jozo Ivančević, Tešanj - Fuad Šišić, Lukavac - 
Dževad Mujkić, Laktaši - Milovan Topolović, 
Doboj - Obren Petrović, Foča - Zdravko 
Krsmanović, Kozarska Dubica - Nino Jauz i Prijedor - Marko Pavić. 
Internacionalna liga humanista priznanja je dodijelila na osnovu procjene stepena poštovanja 
principa Evropske povelje o lokalnoj samoupravi u radu lokalnih lidera u vlasti i samih organa 
vlasti. 
Obraćajući se prisutnima, načelnik Hadžibajrić, kao domaćin svečanosti, zahvalio se 
Internacionalnoj ligi humanista te istakao da uručeno priznanje predstavlja obavezu da u 
narednom periodu Općina Stari Grad još bolje primjenjuje Evropsku povelju o lokalnoj 
samoupravi. “Općina Stari Grad, a i ostale općine, svoj posao većinom rade kako treba, ali 
postoje i prepreke koje im otežavaju da rade i bolje. Neophodno je da se nadležnosti općina 
povećaju, jer postoje mnogi problemi koje ne možemo rješavati jer nismo nadležni, a od općina se 
to očekuje”, kazao je Hadžibajrić, dodavši da se nada da će taj problem biti uskoro riješen kako 
bi građani bili zadovoljni radom svojih lokalnih zajednica. 

SARAJEVO, 19. septembar/
rujan – Dvodnevna konferencija 
"Moderna i efikasna lokalna 
samouprava u BiH", koju je 
organizovao Savez općina i 
gradova Federacije BiH, 
Projekat upravne odgovornosti 
GAP, u saradnji sa Savezom 
opština i gradova Republike 
Srpske održana je 17. i 18. 
septembra/rujna u Sarajevu.  
Učesnici konferencije su imali 
priliku sagledati konkretne 
rezulatate osmogodišnjeg 
provođenja projekta upravne 
odgovornosti GAP.  

Ispred organizatora konferencije, prisutnim predstavnicima općina i gradova iz oba entiteta 
obratili su se Boris Maslo, direktor projekta GAP i Vlado Alilović, predsjednik Predsjedništva 
Skupštine Saveza općina i gradova FBiH. 
Prema riječima predsjednika Saveza općina i gradova FBiH i načelnika Općine Vitez Vlade 
Alilovića, Konferencija predstavlja završnicu u okviru aktivnosti projekta GAP2. "Završna 
konferencija je posvećena, prije svega, dosadašnjim aktivnostima na projektu. Dakle, ovdje su 
prisutni predstavnici 72 općine iz BiH kako bi sagledali postignute rezultate u smislu moderne i 
efikasne lokalne samouprave".  
Govoreći o "Modernoj i efikasnoj lokalnoj samoupravi u BiH" Alilović je istakao da "ljudi čine 
najvažniji dio".  
"Za modernu i efikasnu lokalnu samoupravu neophodan je kadar osposobljen za upravljenje 
modernom tehnikom i kadar koji je obučen za rad sa strankama. U materijalnom smislu 
neophodna je tehnika, praćenje tehničkih dostignuća, kao i odgovarajući radni prostor", 
obrazložio je Alilović.  
Podsjetio je da je općina Vitez kroz projekat GAP1 izgradila Centar za pružanje usluga 
građanima i Centar za izradu dozvola, katastar i urbanizam.  
"Ukupna vrijednost ovih centara bila je 324.000 KM, od toga je učešće GAP-a 180.000 KM. Cilj 
ovakvih centara je bio kvalitetno pružanje usluga građanima, dakle radi se o servisima koji su 
javni i transparentni", dodao je.  
Kroz projekat GAP2, prema riječima Alilovića, općina Vitez je rekonstruisala zgradu uprave 
Općine Vitez u smislu izrade fasade i zamjene krova.  
"Ukupna vrijednost projekta je oko 270.000 KM, od čega je učešće GAP-a 125.000 KM. Ovakva 
ili slična pomoć kroz Projekat upravne odgovornosti pružena je i drugim općina u BiH", naglasio je 
Alilović.  
Kako je najavljeno u okviru Konferencije, biće upriličene tematske sesije o centrima za pružanje 
usluga, centrima za izdavanje dozvola u urbanizmu sa uvodom u moderne principe planiranja, 
važnosti monitoringa i evaluacije u ovim područjima, te o programskom i rodno osjetljivom 
budžetiranju, uključivanju i jačanju uloge mladih i implementaciji jednakosti spolova. 
Nakon uvodnih riječi slijedile su tematske sesije na kojima je prezentovalo 15 izlagača u cilju 
razmjene iskustava i najboljih praksi GAP-ovih partnerskih općina. Tokom dana, 140 općinskih 
službenika je imalo priliku upoznati se sa izazovima sa kojima se susreće lokalna samouprava u 
BiH: upoznati su sa iskustvima komponente za intervencije u zakonodavstvu, o unaprijeđenjima u 
pružanju administrativnih usluga građanima kroz Centre za pružanje usluga građanima, saznali su 
više o principima modernog planiranja, te važnosti monitoringa i evaluacije u ovim oblastima. 
Drugi dan konferencije je bio namijenjen šefovima finansijskih odjela, predstavnicima omladinskih 
organizacija i općinskim savjetnicima za pitanja ravnopravnosti spolova. 

ODRŽANA KONFERENCIJA 'MODERNA I EFIKASNA LOKALNA SAMOUPRAVA U BIH' 

"Za modernu i efikasnu 
lokalnu samoupravu 
neophodan je kadar 

osposobljen za upravljenje 
modernom tehnikom i 

kadar koji je obučen za rad 
sa strankama. U 

materijalnom smislu 
neophodna je tehnika, 

praćenje tehničkih 
dostignuća, kao i 

odgovarajući radni 
prostor", obrazložio je 

Alilović.  

Načelnik opštine Laktaši Milovan Topolović izjavio je da mu priznanje Internacionalne lige 
humanista imponuje, naglasivši da ga doživljava kao priznanje cijeloj lokalnoj zajednici u 
Laktašima i svojim saradnicima. 
Marko Pavić, gradonačelnik Prijedora je zahvalio Internacionalnoj ligi humanista, ističući da 
uručeno priznanje predstavlja obavezu da u narednom periodu grad Prijedor još bolje 
primjenjuje Evropsku povelju o lokalnoj samoupravi. 

Panel Konferencije 

Sa Konferencije 

FOJNICA, 13. septembar/rujan – Protekla dva 
dana projekat kojeg finansira Evropska unija 
DELTER upriličio je seminar s ciljem širenja vidika po 
pitanju energetske efikasnosti i tehnologija 
obnovljivih izvora energije u BiH. Ovom prilikom 
riječ je o sastanku koji je održan u Fojnici, a 
namijenjenom načelnicima i gradonačelnicima 
općina iz cijele BiH, njihovim zamjenicima kao i 
predsjednicima općinskih vijeća sa temom 
“Energetska efikasnost i njen uticaj na općine u BiH 
– Mogućnost zapošljavanja – Bolji okoliš – 
Edukacija”. 
S ciljem da se u 21 općini s područja cijele Bosne i 
Hercegovine koje obuhvata DELTER projekat prošire 
glavne ideje energetske efikasnosti kao i tehnologije obnovljivih izvora energije načelnici, 
pomoćnici načelnika, tehnički savjetnici te predsjednici lokalnih vijeća pozvani su da uzmu učešće 
na ovom seminaru. Seminaru su prisustvovali predstavnici 11 općina, i to: Cazin, Gračanica, Jajce, 
Laktaši, Pale, Srbac, Teslić, Tešanj, Travnik, Zenica i Zvornik. Podršku ovom sastanku svojim 
prisustvom dalo je i Federalno ministarstvo prostornog uređenja. 
Eksperti energetske efikasnosti i koordinatori ovog dvodnevnog seminara ispred projekta su 
Davor Sušić i Bernd Mayer, koji je ovom prilikom izjavio: “Političkim akterima u BiH bi se trebalo 
omogućiti da pitanje energetske efikasnosti vide kao inspirativan i motivirajući izazov a ne kao 
breme koje nameće velike troškove. Pažljiva implementacija projekta s ciljem povećanja 
energetske efikasnost i promocije obnovljivih izvora energije, otvara i nove poslovne mogućnosti. 
Pitanje energetske efikasnosti te prihvatanje istog u javnosti, uveliko zavisi od aktivnosti i javnih 
nastupa političkih učesnika.“ 

Savez općina i gradova federacije Bosne i 
Hercegovine je, u saradnji sa Projektom upravne 
odgovornosti-GAP, u toku mjeseca septembra/
rujna 2012. godine organizirao četiri radionice na 
temu „Proces uvođenja trezorskog poslovanja u 
jedinicama lokalne samouprave u FBiH – razmjena 
iskustava”. 
Cilj ovih radionica je bio da ove godine, osim 
obuke i jačanja kapaciteta općinskih radnih grupa 
za uvođenje trezora u jedinicama lokalne 
samouprave obuhvaćenih GAP Projektom, 
proširimo djelovanje na sve članice Saveza općina i 
gradova FBiH, kroz razmjenu iskustva i educiranje 
predstavnika općinskih službi za finansije/financije 
što većeg broja općina u FBiH. Radionice su održane u općinama Tomislavgrad, Žepče, Ključ i 
Kiseljak, a učesnici radionica su bili pomoćnici načelnika za finansije/financije. Radionicama je 
prisustvovalo 113 učesnika iz 58 jedinica lokalne samouprave. 
Uvodnu prezentaciju na svim radionicama imala je Merdža Handalić-Plahonjić, predstavnica GAP
-a. S obzirom na činjenicu da je proces uvođenja trezorskog poslovanja priveden kraju u 
općinama Cazin, Tuzla i Žepče, pomoćnici načelnika za finansije/financije iz ovih općina su, 
koristeći vlastito iskustvo u ovoj oblasti prezentirali proces uvođenja trezorskog poslovanja. Kao 
ključan problem za sporo uvođenje trezorskog poslovanja u jedinicama lokalne samouprave 
istaknuti su: nedostatak kapaciteta i finsanciskih/finansijskih sredstava. 
Sve četiri radionice su od strane učesnika ocijenjene kao veoma dobro organizovane, a 
prezentacije izuzetno korisnim. 
Na kraju, zaključeno je da će Savez općina i gradova FBiH proslijediti članicama prezentacije i 
ogledne primjerke nekih akata koji su potrebni u procesu uspostavljanja trezora u lokalnim 
zajednicama. 

U FOJNICI USPJEŠNO ODRŽAN DVODNEVNI SEMINAR NA TEMU ENERGETSKE 
EFIKASNOSTI 

ODRŽANE ČETIRI RADIONICE O UVOĐENJU TREZORSKOG/RIZNIČNOG 
POSLOVANJA U JLS 

Sa seminara o energetskoj 
efikasnosti 

Učesnici seminara o energetskoj efikasnosti  

Sa radionice u Kiseljaku 



 

 

Sastanak su činili elementi treninga kao što su prezentacije, razmjena iskustava, otvorene diskusije 
te primjeri dobre prakse. Prezentacije su vodili renormirani energetski eksperti, prof.dr. 
Aleksandar Knežević, prof.dr. Petar Gvero te doc.dr. Azrudin Husika koji su pružili važne 
informacije i činjenice sa fokusom na općinske nivoe. 
Sastanak bi trebao ohrabriti učesnike da u svojim lokalnim zajednicama implementiraju male 
demo projekte koji se odnose na energetsku efikasnost i obnovljive izvore energije. 
 
Inače, DELTER projekat je finansiran od strane Evropske Unije sa ciljem da se obezbijedi podrška 
Bosni i Hercegovini u ispunjavanju zahtjeva iz Ugovora o energetskoj zajednici JIE sa fokusom na 
energetsku efikasnost i obnovljive izvore energije. Ovaj projekat sadrži četiri komponente: 
Demonstracioni projekti, Trening (jačanje kapaciteta), Edukacija javnosti i Pravni okvir. 

OPĆINA CENTAR SARAJEVO POMOGLA OPĆINAMA KONJIC I JABLANICA ZA 
NABAVKU VATROGASNE OPREME U IZNOSU OD PO 40.000 KM 

SARAJEVO, 13. septembar/rujan – Načelnik Općine Centar Sarajevo Dževad Bećirević 
potpisao je danas protokole sa načelnicima općina Konjic Emirom Bubalom i Jablanica Salemom 
Dedićem za nabavku vatrogasne opreme za strukture civilne zaštite.  
Protokolima je Općina Centar izdvojila pomoć u iznosima od po 40.000 KM za svaku Općinu, a 
sredstva su obezbijeđena u okviru granta budžeta Općine Centar namijenjenog za pomoć 
općinama u Federaciji BiH za zaštitu i spašavanje.  
"Sretan sam da možemo, u skladu svojih mogućnosti, pomoći općinama kojima je to zaista 
potrebno, a zbog nedavnih požara, općinama Konjic i Jablanica pomoć je zaista potrebna", 
kazao je, između ostalog, načelnik Bećirević.  
On je istakao da Općina Cetar svake godine izdvaja određena sredstava koja koristi u 
situacijama elemetarnih i drugih nepogoda.  
Načelnici Bubalo i Dedić izrazili su zadovoljstvo ukazanoj prijateljskoj pomoći, i načelniku 
Bećireviću "koji ima sluha da pomogne u nevolji". "Ovo je rijedak primjer da jedna općina 
reaguje na ovakav način", kazao je načelnik Bubalo.  
Istaknuto je da ove dvije općine u zadnjih 50 godina nije pogodila suša kao što je to bio slučaj sa 
ovogodišnjom, te da je uzrok za najveći broj požara, ljudski faktor.          
Dobijena sredstva iskoristiće se za revitalizaciju i popravku vatrogasnih vozila, koja su, prilikom 
gašenja požara, značajno oštećena. 

Sa potpisivanja protokola 

PROMOCIJA LOKACIJSKIH PREDNOSTI MIKROREGIJE TEŠANJ, TESLIĆ I ŽEPČE 
TEŠANJ, 18. septembar/rujan – U 
Kabinetu Načelnika općine Tešanj, uz 
prisustvo predstavnika GIZ-a 
(Njemačko društvo za tehničku pomoć i 
međunarodnu saradnju) u ponedjeljak, 
17. septembra/rujna potpisan je 
Sporazum o realizaciji projekta 
Promocija lokacijskih prednosti 
mikroregije Tešanj, Teslić i Žepče. 
Sporazum su potpisali načelnici Savo 
Kasapović (Teslić), Mato Zovko (Žepče) 
i Fuad Šišić (Tešanj). Projekat je 
usmjeren na dva područja - promocija 
lokacijskih prednosti i privlačenje 
investicija sa ciljem unapređenja 
konkurentnosti mikroregije. 

“S obzirom na našu povezanost i projekte od ranije, veoma sam zadovoljan potpisanim 
Sporazumom, jer na ovaj način ćemo još više unaprijediti našu saradnju”, kazao je ačelnik Općine 
Teslić. 
“Cilj nas načelnika je da usmjerimo svu snagu i na taj način osiguramo što bolje uvjete za naše 
općine, a ovaj Sporazum ide tome u prilog”, kazao je načelnik Općine Žepče. 
“Vjerujem da će ovaj Sporazum omogućiti zajedničku sinergiju i olakšati investitorima koji žele 
ulagati na području naših općina”, istakao je općinski načelnik Fuad Šišić. 
Inače, promocija rezultata je predviđena za drugu polovinu novembra/studenog u Sarajevu. 

Potpisivanje sporazuma 

Projekat je usmjeren na dva 
područja - promocija 

lokacijskih prednosti i 
privlačenje investicija sa 

ciljem unapređenja 
konkurentnosti mikroregije. 

Savez / Zajedno za uređenu i razvijenu lokalnu samoupravu 

Grad Sarajevo je pokrenuo inicijativu za 
osnivanje Kluba "Sporazuma gradonačelnika/
načelnika (Covenant of Mayors) u Bosni i 
Hercegovini" s ciljem provođenja proaktivne 
energetske politike i podizanja ekološke svijesti 
naših građana o energetskoj problematici, zaštiti 
okoliša i potrebi učinkovitog korištenja energije.  
Članstvo u ovaj klub općinama i gradovima – 
lokalnim i regionalnim vlastima u BiH, koji 
predstavljaju neposrednu upravu građana, 
omogućio bi razmjenu iskustava i znanja, 
zajedničke nastupe, te iniciranje priprema 
projekata za apliciranje u EU fondovima.  
Tim povodom Alija Behmen, gradonačelnik 
Sarajeva i Igor Kamočaji, zamjenik gradonačelnika i projekt menadžer energetske efikasnosti za 
Grad Sarajevo, održali su 10. septembra/rujna u Gradskoj upravi radni sastanak sa načelnicima/
gradonačelnicima bh. gradova i općina koji žele da se pridruže Klubu i time uključe u ovaj 
projekat.  
Tokom sastanka razgovaralo se o mogućnostima i potencijalima bh. gradova/općina kad je riječ o 
racionalnom korištenju i upravljanju energijom, potom o usaglašavanju konačnog teksta 
memoranduma o osnivanju Kluba "Sporazuma gradonačelnika/načelnika (Covenant of Mayors) u 
Bosni i Hercegovini", o lobiranju kako bi se što više bh. gradova i općina pridružilo ovom klubu i o 
drugim potrebnim aktivnostima vezane za navedeni projekat kao što je npr. donošenje Akcionog 
plana energetski održivog razvoja grada/općine.  
"Grad Sarajevo se ne pojavljuje kao lider već neko ko će umrežiti zainteresovane bh. gradove i 
općine, kad je u pitanju energetska efikasnost i učinkovitost. Cilj je razmjena iskustava u primjeni 
mjera za smanjenje emisije CO2 do 2020. godine, a što je i definirala EU", istaknuo je Behmen. 
Igor Kamočaji, zamjenik gradonačelnika i projekt menadžer energetske efikasnosti za Grad 
Sarajevo je prisutne ukratko upoznao sa aktivnostima koje Grad vodi već treću godinu, pridruživši 
se u martu/ožujku 2009. godine Uniji gradova Evrope, koji imaju za cilj racionalno korištenje i 
upravljanje energijom. 
Sastanku je prisustvovala i Dubravka Bošnjak u ime GIZ-a (Njemačkog društva za međunarodnu 
saradnju), koja je podržala inicijativu Grada Sarajeva za osnivanje kluba "Sporazuma 
gradonačelnika/načelnika (Covenant of Mayors) u Bosni i Hercegovini". 

ŽIVINIČKI POLJOPRIVREDNICI IDUĆE GODINE DOBIJAJU CERTIFIKAT O 
UPOTREBNOJ VRIJEDNOSTI ZEMLJIŠTA 

Načelnik Općine Živinice Hasan Muratović je 14. septembra/rujna u Ministrastvu poljoprivrede, 
šumarstva i vodoprivrede TK-a, potpisao Ugovor o izrade Studije i karte upotrebne vrijednosti 
zemljišta na području Općine Živinice. 
„Ovo je jako značajan projekat, taj posao je ugovoren sa poljoprivrednim fakultetom i institutom iz 
Sarajeva. Na ovaj način će naši individualni poljoprivrednici imati sve pokazatelje o kvalitetu 
zemljišta na vlastitim parcelama, onim koje su u ličnom vlasništvu ali i onim koje imaju pod 
zakupom. Stručnjaci iz Sarajeva će ispitati sastav i karakteristike tla tako da će svaki naš 
poljoprivrednik dobiti izvod gdje će pisati o svakoj njegovoj parceli šta fali zemljištu i šta mu je 
najbolje da sije“ kazao je između ostalog općinski načelnik Hasan Muratović. 
Finansijska sredstva u iznosu od 148.700,00 KM za izradu Studije i karte upotrebne vrijednosti 
zemljišta na području Općine Živinice odobrena su od Ministrastva poljoprivrede, šumarstva i 
vodoprivrede TK-a, u skladu sa programom korištenja sredstava, prikupljenih od promjene 
namjene poljoprivrednog zemljišta. 
„Uz dobru edukaciju naših poljoprivrednika, sa našim stručnjacima iz Službe za lokalni i ekonomski 
razvoj i odjeljenja za poljoprivredu, koje ćemo najvjerovatnije u narednom periodu trebati 
pojačati, poljoprivrednu proizvodnju na području Općine Živinice ćemo podići na veći nivo“ istakao 
je Muratović. 
Karta upotrebne vrijednosti zemljišta bit će dostupna u proljeće naredne godine tako da 
poljoprivrednici prije proljetnog oranja mogu da znaju šta treba njihovom zemljištu, te šta je 
najbolje da siju. 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

GRAD SARAJEVO POKRENUO INICIJATIVU ZA OSNIVANJE KLUBA 'SPORAZUMA 
GRADONAČELNIKA/NAČELNIKA U BIH' 

Grb Grada Sarajeva  

Grb Općine Žepče 



 

ZENICA, 6. septembar/rujan – 
Sporazum o bratimljenju između 
Općine Kazan (Republika Turska) 
i Općine Zenica svečano su 
potpisali načelnici Lokman Erturk i 
Husejin Smajlović. Svečnost je 
održana u Zenici, a prisustvovali 
su joj,  pored brojnih zvanica i  
članovi vijeća  oba grada. 
Načelnik općine Kazan je 
zahvalio Zenici na dobrodošlici i 

prenio tople pozdrave građana Kazana građanima Zenice. Kazao je da su Kazan i Zenica 
industrijski gradovi i da su predisponirani za uspješnu privrednu i svaku drugu saradnju. 
Smajlović je poručio da se nada da će Sporazum o bratimljenju dva grada biti i početak bolje 
privredne saradnje. 
Općina Zenica sada ima osam gradova iz Evrope sa kojima 
ima potpisan sporazum o bratimljenju. Sporazumi 
obuhvataju saradnju u oblastima kulture, politike i ekonomije 
te saradnju u izradi i provođenju projekata koji se 
finansiraju iz fondova Evropske unije. 

JAHORINA, 11. septembar/rujan – 
Danas je održan prvi sastanak tima 
„Načelnici za razvoj lokalne 
samouprave“ na kojem su prezentirani 
radni materijali i izvršena selekcija 
zakona i politika. Na ovom sastanku je 
zaključeno da su: 
Načelnici i eksperti prihvatili projektni 
plan i obaveze koje oni trebaju da 
ispune, a koje su prezentirane na 
sastanku.  
Načelnici su uz konsultacije sa 
ekspertima izabrali sljedeće Zakone 
za projekat „Načelnici za razvoj 
lokalne samouprave“: 

a.)    Zakon o finansiranju jedinica lokalne samouprave; 
b.)    Zakon o međuopćinskoj saradnji; 
c.)     Zakon o kriznim/vandrednim situacijama FBiH; 
d.)    Zakon o radnim odnosima  u jedinicama lokalne samouprave u RS. 
 
Zakon o kriznim/vandrednim situacijama FBiH će se raditi samo za Federaciju, jer je taj Zakon 
već u proceduri u RS, dok će se Zakon o radnim odnosima u jedinicama lokalne samouprave raditi 
samo za Republiku Srpsku, pošto je taj Zakon u proceduri u Federaciji BiH. Vlasnici ovih nacrta 
Zakona su savezi i oni će razmijeniti već postojeće dokumente i znanje kako bi se dobili što 
kvalitetniji zakoni. 
Načelnici su uz konsultacije sa ekspertima izabrali sljedeće politike na kojima će se raditi u sklopu  
projekta „ Načelnici za razvoj lokalne samouprave“: 
1. Politika funksionalne i fiskalne decentralizacije; 
2. Politika lokalng razvoja. 
 
Eksperti će na prvom sljedećem sastanku radnih grupa u potpunosti definisati nazive zakona i 
politika. 
Savezi općina i gradova FBiH i RS će izvršiti konačnu selekciju eksperata i njihovu podjelu u 
grupe. 

Predstavljanje projekta  
‘Načelnici za razvoj lokalne 

samouprave’  

USPOSTAVLJENA KULTURNA, PRIVREDNA I POLITIČKA SARADNJA ZENICE I 
TURSKE OPĆINE KAZAN 

PREDSTAVLJEN PROJEKAT ‘NAČELNICI ZA RAZVOJ LOKALNE SAMOUPRAVE’ 

Savez / Zajedno za uređenu i razvijenu lokalnu samoupravu 

POČELA IZGRADNJA STAMBENO-POSLOVNOG KOMPLEKSA 'IMPORTANNE CENTAR' 
BIHAĆ, 17. septembar/rujan – Danas je u Bihaću ozvaničen početak radova na stambeno-
poslovnom kompleksu 'Importanne centar' investicije u iznosu od 100 miliona KM. U narednih 
osamnaest mjeseci, koliko će trajati gradnja, bit će angažirani domaći izvođači, a novac od 
općinskih renti i od kupovine građevinskog materijala, te novac od izvođenja radova ostaje u 
Bihaću. To  će direktno osjetiti građani Bihaća i zaposleni u realizaciji ovog projekta sa svojim 
obiteljima. 
„U ovom centru, kada se otvori, posao će naći 500 ljudi, a Bihać i kanton će kroz poreze i 
doprinose inkasirati najmanje 20 miliona maraka godišnje. Ova lokacija nam je omogućila da 
napravimo novi Bihać, a opredijelili smo se za ovaj grad jer je glavni grad kantona i na granici s 
Hrvatskom-najbliži zapadnoj Evropi. Vidljivi radovi Centra planirani su pred kraj marta i početak 
aprila“, istakao je Jasmin Jaganjac, direktor 'Project menagment' d.o.o, zahvalivši načelniku 
Musliću i premijeru Lipovači, koji su sa svojim suradnicima učinili velike napore da ohrabre 
investitora i da mu olakšaju dobijanje potrebnih dozvola. 
Bihać će ovim projektom dobiti novi urbani dio grada, od trgovina, kino dvorana i drugih brojnih 
sadržaja, do hotela s pet zvjezdica. Uz sve ovo, tržištu će, uz najmoderniji trgovački centar s 
podzemnim garažama, biti ponuđeni stanovi uređeni po američkim standardima, po izuzetno 
konkurentnim cijenama nižim od 1000 eura po m². Za sigurnost kupovine banka će svakom kupcu 
davati kontragaranciju, što znači da je novac uložen u kupovinu ove nekretnine apsolutno zaštićen 
s mogućnošću povrata, što je novina na ovim prostorima.  
 
Treba istaći da se radi o ozbiljnom investitoru i da je 'Importanne grupacija' respektabilna tvrtka 
koja je u Hrvatskoj realizirala tri mega projekta, u Zagrebu “Importanne centar” i “Importanne 
galeriju”, a u Dubrovniku “Importanne resort”, kompleks hotela najviše kategorije. 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

JAJCE, 20. septembar/rujan – Danas je zvanično potpisan «Sporazum o saradnji» između 
Općine Jajce i Grada Hallsberga iz Švedske. Nakon Piacenze iz Italije, grada Alačati u Turskoj, 
Virovitice iz Republike Hrvatske ovo je četvrti grad prijatelj grada Jajca.  
Na sjednici Općinskog vijeća Jajce, koje je i donijelo Zaključak o uspostavi saradnje, Načelnik 
Općine Jajce Nisvet Hrnjić i Gradonačelnik Grada Hallsberg Thomas Doxryd, te predsjedavajući 
Općinskog i Gradskog vijeća Jajca i Hallsberga Jozo Budeš i Hans Karlsson zajednički su potpisali 
Sporazum kao najviši izraz dosadašnjeg prijateljstva i trajne međusobne saradnje na privrednom, 
turističkom, kulturno-umjetničkom, sportskom i društvenom životu dva grada.  
U Hallsbergu živi veći broj stanovnika Jajca, a inicijativa za uspostavu prijateljstva krenula je od 
Jajčana Roberta Mešića i Sedina Keljalića. Rukometni klub Jajce tokom prošle godine gostovao je 
u Hallsbergu na velikom Međunarodnom turniru u rukometu na otvorenom i osvojio visoko drugo 
mjesto, a gradonačelnik Thomas proglašen je za počasnog člana jajačkog  rukometnog kluba. 
„Ovo je naša treća posjeta Jajcu i sigurni smo da će saradnja naših gradova, nakon zvaničnog 
potpisivanja sporazuma, biti još bogatija, a ja sam sretan što u svom gradu imam priliku biti 
gradonačelnikom i Jajčanima, koji su svojim boravkom oplemenili našu zajednicu“, istakao je 
Gradonačelnik Hallsberga Thomas Doxryd i u znak zahvalnosti za uspostavljenu saradnju uručio 
zastavu grada Hallsberga kao znak trajnog prijateljstva.  
Tokom posjete Jajcu predstavnici Gradske uprave Grada Hallsberga Općinskoj organizaciji 
Crvenog križa Jajce uručili su pomagala za invalidne osobe i prikupljena novčana sredstva dar 
djece sa posebnim potrebama iz Hallsberga za djecu s posebnim potrebama u Jajcu. 
 
Tačno prije sedam dana u Jajcu su Načelnik općine Jajce Nisvet Hrnjić i Gradonačelnik grada 
Virovitice Ivica Kirin potpisali su Sporazum o suradnji kraljevskih gradova Grada Virovitice i 
Općine Jajce. Rezultat je to dugogodišnje saradnje a svečano potpisivanje upriličeno je u povodu 
obilježavanja dana oslobođenja Jajca. Sporazum je potpisan kao izraz prijateljstva kojim se 
izražava spremnost za razvijanje saradnje u svim oblasima i od posebnog je značaja imajući u 
vidu da je Republika Hrvatska na pragu ulaska u Evropsku uniju čija iskustva će biti od velikog 
značaja na putu BiH za ulazak u EU. Potpisivanju Sporazuma prisustvovali su brojni gosti, između 
ostalih i zamjenica veleposlanika Republike Hrvatske u Bosni i Hercegovini Maja Foretić Pećnik, 
saborski zastupnik Josip Đakić, zamjenica gradonačelnika Grada Virovitice Željka Grahovac, 
tajnica pročelnica Grada Virovitice Mirjana Terlecky i privremeni šef odjela za komunalne 
poslove i graditeljstvo Grada Virovitice Marijo Klement. 

POTPISAN SPORAZUM O SARADNJI OPĆINE JAJCE I ŠVEDSKOG GRADA 
HALLSBERGA 

Sa potpisivanja sporazuma Općine 
Jajce i švedskog grada Hallsberga 

Načelnik Hrnjić sa Ivicom Kirin, 
načelnikom Virovitice  



 

BIHAĆ, 9. septembar/rujan – U okviru održavanja 
jubilarnog 10. po redu ''Ekobisa“, jučer je u zgradi 
općine Bihać potpisan Sporazum o saradnji između 
Općine Bihać i Općine Pokupsko, Udruge ''Kupa rijeka 
života“, te Nacionalnog parka Una, Privredne komore 
USK, Unskih smaragda i drugih partnera u vrijednom 
prekograničnom projektu. 
Prije izvjesnog vremena Općina Pokupsko u Republici 
Hrvatskoj pripremila je za natječaj na program ''Europa 
za građane“ odgovarajući projekat, te pozvala na 
partnerstvo, čemu se Općina Bihać odazvala, i time 
pristupila još jednom prekograničnom projektu.  
Opći cilj projekta je jačanje veza i interakcija 55 općina i gradova između četiri evropske zemlje, 
što Općina Bihać preferira već duži niz godina, zajedničkim nastupom sa hrvatskim pograničnim 
općinama prema evropskim IPA fondovima, saopštila je Općina Bihać.  
Prije samog čina potpisivanja, svi učesnici susreta imali su priliku pogledati promotivni turistički 
film o Bihaću i sveukupnim resursima, te najznačajnijim usmjerenjima kada je u pitanju razvoj 
turizma, poljoprivrede, društvenih  i drugih osobenosti.  
Prema riječima načelnika Općine Bihać Albina Muslića, upravo najveća šansa Bihaća jeste u 
umrežavanju sa hrvatskim općinama, jer će Republika Hrvatska svojm članstvom u EU biti most ka 
strukturnim fondovima kojima će uskoro hrvatske općine biti puno bliže.  

REALIZOVAN PROJEKAT 'UNAPREĐENJE TURISTIČKIH POTENCIJALA OPĆINE 
GRADAČAC' 

GRADAČAC, 07. septembar/rujan – Na Javni poziv Federalnog 
ministarstva okoliša i turizma Općina Gradačac je aplicirala 
projektom „Unapređenje turističkih potencijala općine Gradačac“. 
Projekat je prihvaćen i ovih dana uspješno realiziran. 
Cilj projekta bio je postavljanje turističke signalizacije na 
prilazima gradu i turističkog info panoa kako bi se posjetiocima 
turističkih atraktivnosti olakšalo da dođu do njih. Info pano, čiji je 
izvođač firma „Hio term“ doo Gradačac, postavljen je u 
Gradskom parku preko puta zgrade Općine Gradačac. Firma 
„Timing“ doo iz Tuzle izradila je turističku signalizaciju, odnosno 

turističke putokaze koji su 
postavljeni na prilazima gradu iz pravca Ormanice, 
Pelagićeva, Modriče i Šamca, te dva unutar kružnog toka. 
Turistička signalizaciji će nesumnjivo unaprijediti razvoj 
općine u domenu turizma i promovisati turističku ponudu. 
Općina Gradačac u ovom dijelu Bosne i Hercegovine je 
lider u oblasti turizma, a sa novim potencijalima kroz 
hipodrom „Vuković“, planinarski dom u Jasenici, bazen na 
banji Ilidži, modernizirani Gradski park, ponuda za buduće 
goste postala je još bogatija. 

OBEZBIJEĐEN JOŠ JEDAN PROJEKAT USPJEŠNE PREKOGRANIČNE SARADNJE 

Grb Općine Gradačac  

Sa zaključenja ugovora o iz-
vođenju radova na zgradi Općine  

Opći cilj projekta je jačanje 
veza i interakcija 55 općina 

i gradova između četiri 
evropske zemlje, što 

Općina Bihać preferira već 
duži niz godina, 

zajedničkim nastupom sa 
hrvatskim pograničnim 

općinama prema 
evropskim IPA fondovima 

GORNJI VAKUF-USKOPLJE, 12. septembar/rujan – Danas je zaključen Ugovor o izvođenju 
građevinsko-zanatskih i instalaterskih radova na dijelu unutrašnjeg uređenja zgrade općine 
Gornji Vakuf-Uskoplje, navodi se na općinskoj web stranici. Ugovor uključuje izradu grube 
elektroinstalacije, izradu kanalizacione i odvodne mreže u samom objektu, izradu grube 
instalacije kotlovnice i grijanja (što uključuje izvođenje zidarskih i armirano-betonskih radova za 
kotlovnicu i prostoriju za odlaganje ogrjeva), te djelomičnu sanaciju postojećih i izradu novih 
pregradnih zidova.  
Ovaj Ugovor je zaključen između općine Gornji Vakuf-Uskoplje koju je zastupao Općinski 
načelnik Sead Čaušević kao naručilac radova sa jedne strane i „ITC“ d.o.o. Zenica koga je 
zastupao direktor Doc, dr.sc. Suvad Isaković, kao izvođač radova  sa druge strane. 
Ukupna cijena navedenih radova iznosi 205.579,28 KM (sa PDV-om). 
Rok za izvršenje radova je 90 kalendarskih dana, a uvođenje izvođača u posao mora se izvršiti 
najkasnije u roku od 7 dana od dana potpisivanja Ugovora. 

NASTAVAK GRADNJE ZGRADE OPĆINE GORNJI VAKUF-USKOPLJE 

GRAD BEČ NAREDNE GODINE DOMAĆIN EVROPSKE KONFERENCIJE O BICIKLIZMU 
U GRADOVIMA 

SARAJEVO, 12. septembar/rujan – Grad Beč je narednu godinu proglasio "Godinom bicikla" 
koju će pratiti mnogobrojne manifestacije i inicijative, saopćio je Compress. 
Najznačajnija je svakako godišnja konferencija Evropske federacije biciklista (ECF) "Velo-city" 
koja se održava od 11. do 14. juna pod motom "The Sound of Cycling – Urban Cyclin Cultures". 
Dogradonačelnica Beča Maria Vassilakou objašnjava da biciklo nije samo tema ekologije, 
saobraćaja, zdravlja ili sporta, jer je biciklo postalo dio urbane kulture. 
Udio biciklista u saobraćaju u stalnom je porastu, a Grad Beč proširenjem biciklističkih staza i 
uvođenjem brojnih povlastica za bicikliste nastoji do 2015. godine povećati njihov udio u 
saobraćaju sa sadašnjih šest na deset odsto. 
Konferencije “Velo city” (www.velo-city2013.com) djeluju s ciljem stvaranja novih ideja za 
planiranje i realizaciju biciklističke infrastrukture u urbanom prostoru. 
Konferencija godišnje okupi više od hiljadu urbanista, arhitekata, drugih tehničara, predstavnika 
uprave, industrije, privrede i ekološke aktiviste koji zajedno djeluju na poboljšanju i popularizaciji 
biciklizma. 
Osim stručnih predavanja, u sklopu konferencije će se održati i biciklističke utrke, vožnje, susreti, 
radionice, filmske noći i modna revija, navodi se u saopćenju. 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

PRODUŽEN ROK ZA APLICIRANJE NA BEACON STATUS - NAGRADNI FOND 
48.000,00KM 

Savez općina i gradova Federacije BiH poziva općine i gradove da apliciraju za Beacon status/
Status najboljih općinskih praksi iz oblasti: 
- Energetska efikasnost 
- Evidentiranje i upravljanje imovinom lokalne zajednice 
- Ostvarivanje strateških ciljeva lokalnih zajednica kroz saradnju s nevladinim organizaciji 
 
Ukoliko je Vaša općina ili grad postigla zavidne rezultate iz neke od ovih oblasti pozivamo Vas 
da aplicirate i podijelite svoju dobru praksu sa ostalim lokalnim zajednicama. 
Projekat finansiraju Ministarstvo pravde FBiH, Ministarstvo uprave i lokalne samouprave 
Republike Srpske i Vlada Brčko Distrikta. Implementatori projekta su savezi općina i gradova 
FBiH i RS. Fond nagrada iznosi 48.000,00 KM. 
Više informacija o projektu Beacon možete naći na web stranici Saveza općina i gradova 
Federacije Bosne i Hercegovine www.sogfbih.ba 
Krajnji rok za prijave je 10. oktobar/listopad 2012. godine. 
Za sve daljnje informacije možete kontaktirati Stručnu službu Saveza putem e-mail 
mirela@sogfbih.ba, tel/fax-a 033 216 502, 552 810. 

SARAJEVO, 21. septembar/rujan – U Sarajevu će danas biti potpisani ugovori između direktora 
Federalne uprave za geodetske i imovinsko-pravne poslove Željka Obradovića i načelnika općina 
Foča-Ustikolina, Hadžići, Kiseljak, Ravno, Sapna, Stolac i Tešanj, te izvršena distribucija sedam 
satelitskih prijemnika i jedne totalne stanice, namijenjenih općinskim službama nadležnim za 
poslove održavanja premjera i katastra zemljišta (nekretnina). 
Realizirajući Plan rada za 2012. godinu, Federalna uprava za geodetske i imovinsko-pravne 
poslove nabavila je suvremene prijamnike koji mogu primati satelitske signale emitirane s GPS i 
GLONASS satelita, a isto tako i signale s evropskog navigacijskog sistema GALILEO, koji je u 
izgradnji. 
Riječ je o satelitskim prijemnicima koji su kompatibilni s federalnim sistemom za pozicioniranje - 
FBHPOS, koji je u probnom radu i koji u svakom trenutku i mjestu prostora u FBiH omogućava 
određivanje pozicije s tačnošću ispod dva centimetra. Radi što efikasnije primjene geodetskih 
instrumenata bit će provedena obuka osoblja, a po potrebi, za pružanje dodatne pomoći, bit će 
dostupan dobavljač opreme "Geocom" d.o.o. Sarajevo. 
Ovo je još jedna u nizu aktivnosti Federalne uprave za geodetske i imovinsko-pravne poslove 
koja će omogućiti efikasnije i cjelovitije provođenje reforme zemljišne administracije, koja je u 
toku. 

DANAS POTPISIVANJE UGOVORA I DISTRIBUCIJA SEDAM SATELITSKIH 
PRIJEMNIKA I JEDNE TOTALNE STANICE 

Federalna uprava za 
geodetske i imovinsko-
pravne poslove nabavila je 
suvremene prijamnike koji 
mogu primati satelitske 
signale emitirane s GPS i 
GLONASS satelita, a isto 
tako i signale s evropskog 
navigacijskog sistema 
GALILEO 



 

 

Prvi poziv za podnošenje strateških projektnih prijedloga u okviru IPA Jadranskog programa 
prekogranične suradnje otvoren je 3. septembra/rujna, a traje do do 2. novembra/studenog 
2012. godine. 
Ukupni raspoloživi proračun za ovaj poziv je 90,8 milijuna eura, od toga 12,5 milijuna eura je 
predviđeno za projekte iz prioriteta 1, oko 45,3 milijuna eura za projekte iz prioriteta 2, a oko 
33 milijuna eura za prioritet 3. 
Zemlje koje mogu sudjelovati su Albanija, Bosna i Hercegovina, Hrvatska, Grčka, Italija, Crna 
Gora, Srbija, Slovenija. 
Za razliku od standardnih projekta glavna karakteristika strateških projekta je da se moraju nositi 
sa problemima koji reflektiraju stvarne potrebe programskog područja koje su od zajedničkog 
interesa u ovom slučaju za Jadransko područje. Moraju biti razvijeni u skladu sa EU, nacionalnim i 
regionalnim politikama sudjelujućih zemalja, a u ovom slučaju posebna pozornost je data EU 
direktivama koje se odnose na bazen Jadranskog područja, navode stručnjaci. 
Stategijski projekti, također, moraju pokazati na koji način će doprinjeti implementaciji lisabonske 
i gothenburgske agende. 
Ovaj program će financirati projekte koji zadovoljavaju osam strateških tema koje je zajednički 
monitoring odbor ocijenio kao potrebne da se potaknu na području ove regije. 
Jedan od njih je razvoj inovacija kao ključa ekonomskog razvoja u jadranskom području. Drugi 
prioritet je unaprjeđenje zaštite životne sredine u pomorskim, obalnim i područjima riječnih slivova 
putem zajedničkog upravljanja u jadranskom području, a unutar njih zaštita od zagađenja 
balastnih voda na području Jadrana, integrirano i održivo upravljanje resursima pitke vode u 
jadranskom području, zaštita i prevencija od prirodnih rizika u jadranskom području sa posebnim 
naglaskom na opasnosti od požara. Tu su i projekti koji se odnose na turizam sa naglaskom na 
održivo upravljanje i promoviranje prirodnih i kulturnih resursa na ovom području. 
Što se tiče trećeg prioriteta to je oblast prometa tj. unaprjeđenje multimodalnih rješenja, posebno 
veze između obalne i kopnene teritorije u jadranskom području, uključujući i lučke i aerodromske 
sustave. Prednost će imati i projekti koji se budu odnosili na promociju zajedničkih modela za 
održive prevozne usluge koje bi povezivale jadransko područje. 

Bosne i Hercegovine 

POSJETITE NAS NA WEB-U  

WWW.SOGFBIH.BA 

Poštovani čitaoci, 

putem ovog biltena pružamo Vam mogućnost da se informišete 
o aktivnostima Saveza, o bitnim dešavanjima u općinama i 
gradovima, aktivnostima naših partnera, institucija vlasti, kao i 
o razmjeni najboljih iskustava i praksi. 

Na ovaj način Vam, također pružamo informacije o održanim 
konferencijama, seminarima, radionicama, okruglim stolovima, 
javnim raspravama, o održanim sjednicama organa i tijela 
Saveza. 

Ukoliko želite da se prijavite za primanje ovog biltena možete to 
učiniti tako što ćete poslati e-mail na: dino@sogfbih.ba 

Molimo vas da informacije o našem biltenu proslijedite svim u 
vašoj i susjednim općinama i drugim zainteresiranim. 

Ukoliko želite da objavite neke od vaših novosti, iskoristite  
bilten Saveza, koji je brz i efikasan način komuniciranja. 

Sa zadovoljstvom očekujemo vaše komentare, sugestije i 
primjedbe. 

Nađite nas na facebook-u 

OBJAVLJEN PRVI POZIV ZA PRIJEDLOG STRATEŠKIH PROJEKATA U OKVIRU 
PREKOGRANIČNOG PROGRAMA IPA ADRIATIC 


